
পূর্ব্ববঙ্গ গীতিকা

* * * *

রাত্রি নিশাকালে কন্যা কোন্ কাম করে।

পতিরে বাঁচাইয়া সতী কন্যা গেল সুয়ামীর ঘরে॥

রাজ্যেত বাজিল ডঙ্কা আনন্দ অপার।

বাজিল বিয়ার বাদ্যি জয়ত জোকার॥

তবেত ভূমানা রাজা কোন্ কাম করিল।

যত যত রাজগণে নিমন্ত্রণ দিল॥

আইরা রাজা পাইরা রাজা রাজা ধনেশ্বর।

থলকুলে আই—তারা পাইয়া নিমন্তন॥

পূর্ব্ব হইতে আইল রাজা নামে লম্বোদর।

দক্ষিণ দেশের রায় রাজা গদাধর॥

পশ্চিম হইতে আইল মস্ত অধিকারী।

যার ধন রক্ষা করে কুবের ভাণ্ডারী॥

উত্তর হইতে আইল রাজা চন্দ্রকেতু নাম।

পৃথিবী জুড়িয়া যার ধনের বাখান॥

মধ্যম ময়াল হইতে আইল রাজা মল্লশাট।

হীরা মাণিক্য দিয়া যে বাইন্ধাছে ঘাট॥


কত কত রাজা আইল লেখাজোখা নাই।

গোপনেতে আইল রাজা দুষ্মন বলাই॥

নবরঙ্গপুর হইতে বলাই আসিয়া।

যুক্তি করে বলাই রাজা রাজা সবে লইয়া॥

কোথাকার হইতে আইল রাজা কেবা মাতাপিতা।

ভাল করিয়া নাইসে জানি সেই কন্যার কথা॥

বনেত করিয়াছে বসতি কন্যা দশ না বচ্ছর।

যৌবনের কালে কন্যা রইল একেশ্বর॥

পরীক্ষা দেহুক কন্যা এহি সভা স্থানে।

